
 

13. September 2018 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka. 

 

Naalakkersuisunut apeqqut:  

1. Qaqortumi timmisartunut suluusalinnut mittarfiliornissamut pilersaarut sumut killippa ? 
 

2. Timmisartut mikkiartornerminni silaanaap aalarulunneranik sunniitai qaqugu 
misissorneqassappat?  
 

3. Naalakkersuisut apeqqut apeqqutp aappaani  pineqartumut misileraanissamut immikkut 
aningaasaleereernikuuppat?  
 

4. Sunik allanik suliamut tassunga tunngassutilimmik Naalakkersuisut 
paasissutissaateqarpat 
 

5. Misissugassat allat suut amigaataappat ? 
 

(Inatsisartuni ilaasortaq Stine Egede, Inuit Ataqatigiit) 
 
 
Tunngavilersuut 
 
Qineqqusaarnerni arlaqaleqisuni Qaqortup timmisartunut suluusalinnut mittarfittaarnissaa 

neriorsuutigineqaqattaartarpoq. Innuttaasut neriulluartinneqaannalernikuupput. Pisullu nalaanni Kommune 

kujallermi innuttaasut ikiligaluttuinnarput, aningaasarsiornikkut pissutsit kipiluttunarsiartorput, 

inuussutissarsiutillit inerisaanissaminnut nangiarput. Qinersivimmi uani pissutsit allaagaanngillat, 

nalunngilarpummi qulaani apeqqutigisakka suli piviusunngunngitsut, taamaattumik Inatsisartuni 

aaliangiiffiginissaa suli ungasissorinarluni. Taamaammat paaserusuppara Naalakkersuisut pilersaarut qanoq 

pimoorutsigineraat, tassami piffissami kingullermi oqallinnermi Qaqortup mittarfittaarnissaanik oqalunneq 

ingerlajuarsinnarpoq, naak misileraalluni timmisartumik timminissanik pilersaarutit ersarinngitsumik 

inissisimasut. 

Apeqqutitta ullut suliffiusut qulit qaangiutsinnagit akineqarnissaat kissaatigaara.  



 


